
Ed. 236. Nefndarálit
um frumv. til Iaga um sandgræðslu íslands og heftingu sandfoks.

F rá  landbúnaðarnefnd.

Landbúnaðarnefnd hefur farið yfir frumvarpið og borið það sam an við gildandi 
lög um sama efni. Við þá athugun var einn nefndarm aður (E r lÞ )  fjarverandi vegna 
veikinda og gat því ekki tekið þátt í nefndarstörfum.

Nefndin er sammála um það, að að því leyti, sem frumvarpið er fráfarugðið eldri 
lögum um sama efni, sé frumvarpið til bóta, og mælir j>ví með því, að það sé sam- 
þykkt með eftirfarandi

BREYTINGUM.
1. Við 15. gr. Greinin orðist svo:

Nú skal ítala gerð í land, og gerir þá búnaðarm álastjóri ráðstafanir til þess, 
að metið verði, hve m argt búfé landið geti horið til þess að tryggt sé, að Iandið 
nái að gróa. Þegar land það, sem ítala skal gerð í, er eign eins hreppsfélags eða 
notað af ibúum eins hreppsfélags, tilnefnir sýslumaður einn mann, er s t jórnar 
m atinu og heldur gerðabók, stjórn Búnaðarfélags íslands annan, og viðkomandi 
hreppsnefnd hinn þriðja, en farist fyrir, að hún tilncfni m anninn  að sínum hlut, 
kveður sýslumaður kunnugan  m ann í hans stað. Siðan meta þeir búfjár ítö lur 
býla á landsv:eðinu, og er skvlt að hlíta því mati, þar til breyting er á þvi gerð.

Nú er land sameign tveggja eða fleiri hreppsfélaga eða notað af þeim í sam- 
einingu, og skal þá meta búfjárítölu  hreppsfélaganna, sem landið nota, af manni, 
er sýslumaður tilkveður, og s t jó rnar hann  mati, öðrum, er Búnaðarfél. Isl. kýs, 
og hinum þriðja, sem kosinn er á sameiginlegum hreppsnefndarfundi þeirra 
hreppa, er landsnvtjar eiga eða nota í landinu. Eftir að þeir hafa metið búfjárí- 
tölu hvers hreppsfélags i landið, skal hreppsnefnd hvers hrepps skipta búfjártöl- 
unni milli bæja hreppsins, en náist ekki um það samkomulag, skal það gert af 
þrem mönnum, einum, er sýslumaður tilnefnir, einum, er Búnaðarfél, Islands til- 
nefnir, og einum, er viðkomandi hreppsnefnd kýs. Afl atkvæða ræ ður úrslitum.

Mötum þessum m á innan fjögurra vikna frá ti lkynningu til hlutaðeiganda 
skjóta til yfirmats þriggja óvilhallra manna, er sýslumaður kveður, en þeir nefna 
sér oddamann úr sínum hópi. Kostnaður af mati greiðist ú r  ríkissjóði. Sá, er 
krefst yfirmats, greiði kostnað af því, nema m atinu sé breytt honum  í vil, en þá 
greiðist kostnaðurinn úr rikissjóði. Verði ítala býlis það lág', að matsmenn telji 
það eigi lifvænlegt til ábúðar, getur eigandi krafizt, að ríkið taki það eignar- 
námi, ef samningar nást eigi.

Fer um mat á skaðabótum sainkvæmt ákvæðum 2. gr. Nýs ítölumats má 
krefjast, ef land spillist, en ella á þriggja fardaga fresti, og íer  um greiðslu kostn- 
aðar af því sem áður segir. Ætíð skal gefa bændum á hlutaðeigandi bæjum, svo 
og oddvitum hreppa, kost á að vera viðstaddur mötin og bóka skýrslur og tillögur 
þeirra í gerðabækur nefndanna.

Sandgræðslustjóra og hreppstjóra skal skvlt að hafa eftirlit með, að ákvæð- 
um um ítölu búfjá r  í lönd, sem gerð eru samkvæmt þessari grein, sé hlýtt, og 
kynna sér nákvæmlega ásetning búfjá r  haust hvert á býlum þeim. er ítala nær til.

2. Úr fyrirsögninni falli orðið „ íslands“ .

